
Azərbaycanda milli ideolo-
giyanın yaradılması ulu öndər 
Heydər Əliyevin rəhbərliyi ilə 
həyata keçirilən dövlət qurucu-
luğu siyasətinin mühüm tərkib 
hissəsidir. O, hələ sovetlər 
dönəmində gələcək müstəqil 
dövlətçiliyin milli rəmzlərini 
qoruyurdu. Milli-mənəvi 
dəyərlərin qorunması, kadrların 

milliləşdirilməsi, azərbaycançılıq 
məfkurəsinin sistem halına 
salınması istiqamətində bir sıra 
mühüm tədbirlər həyata keçi-
rirdi. Məhz ulu öndərin forma-
laşdırdığı və inkişaf etdirdiyi 
azərbaycançılıq fəlsəfəsi dünya 
azərbaycanlılarının həmrəyliyi 
üçün zəmin yaratdı. “Hər bir insan 
üçün onun milli mənsubiyyəti onun 

qürur mənbəyidir. Mən həmişə 
fəxr etmişəm, bu gün də fəxr 
edirəm ki, mən azərbaycanlıyam!” 
– deyən ümumilli lider dünya 
azərbaycanlılarının həmrəyliyi, 
onların təşkilatlanması prose-
sini daim diqqət mərkəzində 
saxlayırdı. “Harada doğulmağın 
fərqi yoxdur, əsas odur ki, sən 
azərbaycanlısan, Azərbaycan 

dilinin, mədəniyyətinin daşıyı-
cısısan”,– deyirdi. Beləliklə də, 
həmrəylik gününün təsis olunması 
ilə dünya azərbaycanlılarının po-
tensial imkanlarının birləşməsinə 
və ideoloji həmrəyliyə nail olundu.

Azərbaycan dili ilə bağlı tarixi 
təşəbbüs də ulu öndər Heydər 
Əliyevə məxsusdur. 1978-ci il 
aprelin 2-də IX çağırış Azərbaycan 
SSR Ali Sovetinin Azərbaycan 
Sovet Sosialist Respublikası 
Konstitusiyasının layihəsi və onun 
ümumxalq müzakirəsinin yekunla-
rına həsr olunmuş VII sessiyasın-
da məruzə ilə çıxış edən Heydər 
Əliyevin təklifi ilə 73-cü maddəni 
aşağıdakı redaksiyada vermək 
təklif olundu: “Azərbaycan Sovet 
Sosialist Respublikasının dövlət 
dili Azərbaycan dilidir.” Heydər 
Əliyevin bu təşəbbüsü 1978-ci 
il aprelin 21-də qəbul olunmuş 

Azərbaycan SSR Konstitusi-
yasında öz əksini tapmışdır. 
Azərbaycan dilinə dövlət dili sta-
tusunun verilməsi ümummilli lider 
Heydər Əliyevin xalq qarşısında 
ən böyük tarixi xidmətlərindən 
biridir. 1995-ci ildə qəbul olunmuş 
Konstitusiyanın 21-ci maddəsində 
də Azərbaycan Respublikasının 
dövlət dilinin Azərbaycan dili olma-
sı öz əksini tapdı.

Milli dövlətçilik ənənələri, 
xalqın tarixi yaddaşının özünə 
qaytarılması Azərbaycanın sürətli 
inkişafında hərəkətverici qüvvəyə 
çevrildi. Ulu öndər hələ Nax-
çıvan Muxtar Respublikası Ali 
Məclisinin Sədri olarkən – 1990-cı 
il  noyabrın 17-də Azərbaycan Xalq 

Cümhuriyyətinin üçrəngli Dövlət 
bayrağını Naxçıvan Muxtar Res-
publikasının dövlət bayrağı olaraq 
təsdiq etdi, Azərbaycan SSR Ali 
Soveti qarşısında üçrəngli bay-
rağın Azərbaycanın rəsmi dövlət 
rəmzi kimi tanınması haqqında 
vəsatət qaldırdı.

Ulu öndərin 1993-cü ilin 
oktyabrında dövlət başçısı 
seçilməsindən sonra müstəqil 
Azərbaycanın hüquqi və 
 siyasi-iqtisadi suverenliyinin təmin 
olunması prosesi əsaslı şəkildə 
sürətləndi. Ölkənin sosial-iqtisadi 
yüksəlişinə yol açan ən mühüm 
amil kimi cəmiyyətdə ictimai-siyasi 
sabitlik bərqərar edildi. Uğurlu 
neft strategiyası Azərbaycanın 
zəngin təbii sərvətlərindən xalqın 
rifahı naminə daha da səmərəli 
istifadəsi ilə yanaşı, ölkənin 

dayanıqlı inkişafını da təmin etdi. 
Hələ sovet dönənimdə  1969-cu 
ildə hakimiyyətə gəlişindən sonra 
ölkəmizdə hərbi kadrların ha-
zırlanması prosesi müstəqillik 
dövründə Milli Ordunun formalaş-
dırılması, Azərbaycanın nizami 
silahlı qüvvələrinin yaradılması ilə 
nəticələndi.

Heydər Əliyev milli həmrəyliyi 
təmin etmiş xalqın lideridir. 
O, öz müdrik rəhbərliyi,  siyasi 
uzaqgörənliyi, qətiyyəti və 
əzmkarlığı ilə zəmanəmizin 
görkəmli siyasi xadimi kimi 
tanınıb, Azərbaycan xalqının 
ümummilli liderinə çevrilib. Müdrik 
şəxsiyyət fəaliyyət göstərdiyi 
bütün sahələrdə özünü lider 

kimi təsdiq etmişdir. Onun li-
derlik keyfiyyətlərini xarakterizə 
edənlər də deyir ki, Heydər 
Əliyevin ən böyük gücü dərin və 
universal biliyində, qətiyyətində, 
uzaqgörənliyində və müdrikliyində 
idi. O, nüfuzlu siyasətçilər 
tərəfindən də siyasi lider kimi 
xarakterizə olunur.

Ulu öndər öz  müdrikliyi, 
cəsarəti ilə Azərbaycan xal-
qının sevgisini qazanmış-
dı. Xalq heç vaxt ondan öz 
dəstəyini əsirgəməmişdi. Ən 
ağır məqamlarda Azərbaycan 
xalqı əmin idi ki, Heydər Əliyev 
müstəqilliyi, xalqın maraqlarını 
qoruyacaq və dövlətin mənafeyi 
ilə bağlı ən düzgün qərar verəcək. 
Onun həyata keçirdiyi uğurlu 
siyasət nəticəsində Azərbaycan 
bölgənin ən inkişaf etmiş 

ölkəsinə çevrildi. Heydər Əliyevin 
beynəlxalq miqyasda uğurlu və 
cəsarətli addımlar atması, milli 
məqsədlər naminə ən nüfuzlu tri-
bunalardan bacarıq və məharətlə 
istifadə etməsi Azərbaycan 
dövlətçiliyinin bu günü və 
gələcəyi baxımından son dərəcə 
əhəmiyyətli olmuşdur. Fəal diplo-
matiyanın nəticəsində dünyanın 
demokratik dövlətlərinin və aparıcı 
təşkilatlarının ölkəmizə, onun zorla 
cəlb edildiyi silahlı münaqişəyə 
münasibətinin əsaslı surətdə 
dəyişməsi mümkün olmuşdur.

Ulu öndərin ən böyük arzusu 
işğal olunmuş ərazilərin azad 
olunması, Azərbaycanın ərazi 
bütövlüyünün bərpası idi. O, 

bütün görüşlərində inamla “Gün 
gələcək, biz o torpaqlara mütləq 
qayıdacağıq!” – deyirdi. Heydər 
Əliyevin vəsiyyətini Prezident, 
Silahlı Qüvvələrin müzəffər Ali Baş 
Komandanı İlham Əliyev yerinə 
yetirdi. Hərbi-siyasi-iqtisadi güclə 
yanaşı, xalq-ordu-dövlət birliyi, 
milli həmrəylik 44 günlük Vətən 
müharibəsində Azərbaycanın 
böyük Qələbəsini təmin etdi. Ulu 
öndərin hər zaman ön planda 
saxladığı azərbaycançılıq ideyası, 
Vətənə, dövlətə, milli maraqlara 
bağlılıq, sadiqlik bu gün də ön 
plandadır. Azərbaycan həm də 
bu dəyərlər hesabına bu gün 
beynəlxalq münasibətlər sistemi-
nin layiqli üzvüdür.

Könül NURULLAYEVA,  
Milli Məclisin deputatı

Milli həmrəyliyi təmin 
etmiş ümummilli lider

Qəlbi daim Vətən eşqi ilə döyünən, bütün varlığı ilə xalqına bağlı olan, istiqlal 
yolumuzu və istiqbalımızı nurlandıran, millətini zamanın sərt sınaqlarından yüksək 
məharətlə çıxararaq, hər bir çətin vəziyyətdən ən düzgün çıxış yolu tapan müdrik 
lider Heydər Əliyevin anadan olmasının 99-cu ildönümü həm ölkə daxilində, həm də 
kənarda böyük təntənə ilə qeyd edilib. Ulu öndərin Azərbaycanda demokratik, hüquqi 
dövlət quruculuğunda, ölkəmizin qüdrətlənməsində, xalqın rifahının yüksəldilməsində 
əvəzsiz xidmətləri olub. Ümummilli lider deyirdi ki, “Gərək nəbzin Vətənin nəbzi ilə 
vursun.” Onun da nəbzi daim Vətənin, Azərbaycanın nəbzi ilə vururdu. Müdrik şəxsiyyət 
ömrünü güclü və müstəqil Azərbaycanın qurulmasına, azərbaycançılıq ideologiyasının 
möhkəmləndirilməsinə həsr etdi.

Nazirlər Kabinetinin yeni qərarı 
Azərbaycanda mətbuata dövlət 

qayğısının daha bir nümunəsidir
Ümummilli liderimiz 

Heydər Əliyevin 1993-cü ildə 
xalqın təkidli tələbi ilə yenidən 
siyasi hakimiyyətə qayıtması 
bütün sahələrdə olduğu kimi, 
mətbuatın da inkişafında mühüm 
dəyişikliklərə səbəb olub. Ölkənin 
yenicə müstəqilliyə qovuşduğu 
həmin dövrdə Azərbaycan 
mətbuatının yeni keyfiyyətdə 
formalaşması üçün daha çox 
qayğıya ehtiyacı vardı. Bu gün 
şahidi olduğumuz intellektual, 
inkişaf etmiş mətbuat məhz 
ölkəmizin o vaxtkı Prezidenti 
Heydər Əliyevin birbaşa qayğı 
və diqqəti sayəsində formalaşa 
bildi. Amma bu yol asan olmadı. 
Bildiyimiz kimi, o dövrdə çox 
ciddi əngəllər var idi. Bunlardan 
biri mətbuata dövlət nəzarətini 
təmin edən baş idarə – senzura idi. 
Yalnız Azərbaycan mətbuatının 
böyük hamisi və qayğıkeşi, 
mətbuatın missiyasını və 
funksiyasını dərindən başa düşən, 
onu lazımınca qiymətləndirməyi 
bacaran ulu öndər Heydər Əliyev 
1998-ci ildə mətbuat üzərindən 
senzuranı ləğv etdi. Bundan 
başqa, 1999-cu ilin sonunda 

“Kütləvi informasiya vasitələri 
haqqında” yeni qanunun qəbulu 
isə medianın inkişafını daha da 
şərtləndirdi, onun hüquqi bazasını 
zənginləşdirdi.

2000-ci ilin mart ayında 
ümummilli lider Heydər Əliyevin 
sərəncamı ilə “2000–2001-
ci illərdə kütləvi informasiya 
vasitələrinin maddi-texniki 
şəraitinin yaxşılaşdırılması 
üzrə tədbirlər Proqramı” təsdiq 
olundu. İdarəçilik sisteminin 
islahatı çərçivəsində Mətbuat və 
İnformasiya Nazirliyi ləğv edildi, 
kütləvi informasiya vasitələrinin 
yaranması və fəaliyyətinin hüquqi 
əsaslarının möhkəmləndirilməsi 
məqsədilə Milli Mətbuat, 

Teleradio və İnternet Şurası 
yaradıldı. 2003-cü ilin mart 
ayında Azərbaycan jurnalistlərinin 
qurultayında media–ictimaiyyət, 
media–hakimiyyət münasibətlərini 
tənzimləyəcək yeni qurum – 
Azərbaycan Mətbuat Şurası 
yaradıldı. Bütün bunlar, öz 
növbəsində, Azərbaycanda söz, 
fikir və mətbuat azadlığının 
bərqərar olunması üçün 
əlamətdar tarixi hadisələr kimi 
qiymətləndirilməlidir. Təbiidir 

ki, ulu öndərin atdığı bu addımlar 
KİV ictimaiyyəti tərəfindən 
həmişə yüksək qiymətləndirilirdi. 
2002-ci ildə ümummilli 
liderimizin “RUH” Azərbaycan 
Jurnalistləri Müdafiə Komitəsi 
tərəfindən “Jurnalistlərin dostu” 
adına layiq görülməsi bir daha 
göstərdi ki, milli mətbuatın 
inkişafına xüsusi diqqət və qayğı 
göstərən ulu öndər jurnalistlərin 
gerçək hamisidir.

Əsası ulu öndərimiz Heydər 
Əliyev tərəfindən qoyulmuş və 
mətbuata qayğını, dost münasibəti 
özündə əks etdirən siyasi kurs 
hazırda Prezident İlham Əliyev 
tərəfindən uğurla davam etdirilir.

Prezident İlham Əliyev 

cəmiyyət həyatında kütləvi 
informasiya vasitələrinin 
rolunu yüksək qiymətləndirərək 
demokratik, müstəqil KİV-
lərin inkişafına əlverişli şərait 
yaradılmasını həmişə diqqətdə 
saxlayır. 2005-ci ildə Prezident 
İlham Əliyevin imzaladığı 
sərəncamla "Əməkdar jurnalist" 
adının bərpa olunması, 
2009-cu ildən Azərbaycan 
Respublikasının Prezidenti 
yanında Kütləvi İnformasiya 
Vasitələrinin İnkişafına Dövlət 
Dəstəyi Fondunun fəaliyyətə 
başlaması, həmçinin ölkənin 
aparıcı media nümayəndələrinin 
dövlətin ali mükafatları ilə təltif 
olunması müstəqil mətbuatın 
inkişafında mühüm rol oynadı. 
Mütəmadi olaraq, hər il aparıcı 
qəzet redaksiyalarına maliyyə 
yardımları edilməsi, bu 
yardımların ilbəil artırılması və 
dövlətin bu sahə ilə bağlı atdığı 
digər addımları şəxsən Prezidentin 
mətbuatın inkişafına göstərdiyi 
diqqət və qayğının nümunəsi 
hesab edirik.

Mətbuat işçilərinin mənzil-
məişət şəraitinin yaxşılaşdırılması 
məqsədilə istifadəyə verilən 
binalar cənab Prezidentin mətbuat 
işçilərinə qayğısının ən bariz 
nümunəsi kimi ayrıca qeyd 
edilməlidir. Prezident İlham 
Əliyevin Azərbaycanda milli 
mətbuat ənənələrinin qorunması 
və təbliğ edilməsi məqsədilə 
kütləvi informasiya vasitələrinin 
ölkəmizin ictimai-siyasi 
həyatındakı yerini və müasir 
cəmiyyət quruculuğu prosesində 
rolunu nəzərə alaraq “Azərbaycan 
milli mətbuatının 145 illik 
yubileyinin keçirilməsi haqqında” 
30 iyun 2020-ci il tarixli 
sərəncamı da, zənnimizcə, media 

mənsublarına dövlət dəstəyinin 
daha bir nümunəsidir.

Prezident İlham Əliyev 
jurnalistlər üçün tikilmiş 
ikinci binanın açılışında qələm 
adamlarının  fəaliyyətində 
ədalət prinsipinin qorunmasının 
mühüm şərt olduğunu bildirib: 
"Bu binalarda yaşayan və bundan 
sonra yaşayacaq jurnalistlər 
müxtəlif siyasi spektrə aiddir və 
burada da heç bir ayrı-seçkiliyə 
yol verilmədi. Müxtəlif siyasi 
baxışları, müxtəlif partiyaların 
üzvləri olan insanlar burada bir 
yerdə bir ailə kimi yaşayacaqlar. 
Əslində, Azərbaycan cəmiyyəti 
də bu istiqamətdə inkişaf edir. 
Azərbaycanda milli həmrəylik 
var. Azərbaycan cəmiyyəti vahid 
amal ətrafında birləşib. Bizdə 
olan inkişaf, sabitlik, əmin-
amanlıq, əlbəttə, bu gün siz də 
yaxşı bilirsiniz ki, dünyanın 
bir çox yerlərində öyrənilir, 
bəzən təəccüblə qarşılanır 
və bunun da çox sadə səbəbi 
var. Çünki Azərbaycanda çox 
gözəl və demokratik şərait var. 
Azərbaycanda iqtisadi inkişaf 
var. Azərbaycan müstəqil 
siyasət apararaq həm bölgədə, 
həm dünyada öz mövqelərini 
möhkəmləndirib. Bizim təsir 
imkanlarımız genişlənir, böyüyür 
və Azərbaycan xoşniyyətli siyasət 
aparır. Bizim siyasətimizin 
mərkəzində Azərbaycan 
vətəndaşının və Azərbaycan 
dövlətinin maraqları dayanır".

Bu da mühüm reallıqlardan 
biridir ki, dünyanın heç bir 
ölkəsində mətbuata bu səviyyədə 
diqqət və qayğıya rast gəlinmir. 
Bu, Azərbaycan dövlətinin 
özünəməxsus humanitar siyasəti, 
vacib dəst-xəttidir.

Bu günlərdə isə Nazirlər 
Kabineti mətbuatın inkişafına dair 
daha bir qərar qəbul edib. “İdxalı 
və satışı əlavə dəyər vergisindən 
azad edilən kütləvi informasiya 
vasitələri məhsullarının və 
kitabların (elektron kitablar 
istisna olmaqla), habelə dərslik 
komplektlərinin və həmin malların 
(məhsulların) istehsalı (nəşri) ilə 
bağlı rulon və ya vərəqə şəklində 
kağızın siyahısı” təsdiqlənib. 
Nazirlər Kabinetinin məlumatına 
görə, siyahıya rulonlarda və ya 

vərəqlər şəklində qəzet kağızı, 
müxtəlif ölçü və qramda olan 
yazı, çap və ya digər qrafik 
məqsədləri üçün istifadə edilən 
təbaşirlənməmiş kağız və karton, 
kitabların cildlənməsi üçün 
tikilən kağız və karton üzlük, 
illüstrasiyalı və ya illüstrasiyasız, 
içində reklam materialı olan və 
ya olmayan qəzetlər, jurnallar 
və digər dövri nəşrlər, kitab-
şəkillər, rəsm üçün və ya rəngləmə 
üçün uşaq kitabları, kitablar 
şəklində çap edilmiş atlaslar, 
divar xəritələri, topoqrafik 
planlar da daxil olmaqla, coğrafi 
və hidroqrafik xəritələr və ya 
bütün növ analoji xəritələr kimi 
məhsullar daxildir. Xatırladaq ki, 
qəzet kağızına tətbiq olunan əlavə 
dəyər vergisi (ƏDV) ənənəvi 
medianın inkişafına mənfi təsir 
göstərirdi. Başqa sözlə, Dövlət 
Gömrük Komitəsinin Azərbaycana 
gətirilən kütləvi informasiya 
vasitələri məhsullarına 18 
faizlik ƏDV tətbiq etməsi 
mətbu orqanların fəaliyyətini 
məhdudlaşdırırdı. Ekspertlərin 
fikrincə, ölkəyə idxal olunan qəzet 
kağızları, redaksiya, nəşriyyat 
və poliqrafiya məhsullarına 
qanunla ƏDV tətbiq olunmasının 
qadağan olunduğu halda, 2016-
cı ilin yanvarın 1-dən etibarən 
Dövlət Gömrük Komitəsinin bu 
istiqamətdə qərar qəbul etməsi 
KİV-in maliyyə yükünü artırırdı.

2021-ci ilin dekabrında 
Prezident İlham Əliyevin müvafiq 
fərmanı ilə Vergi Məcəlləsinə 
edilmiş dəyişikliyə dair siyahının 
təsdiqi Nazirlər Kabinetinə 
həvalə olundu və bu, 13 may 
2022-ci il tarixli yeni qərarda 
öz ifadəsini tapdı. Bununla 
da, media sahəsində aparılan 
əsaslı islahatların ardıcıllığının 
təmin edilməsi, bu sahədə 
tədbirlərin kompleks şəkildə 
həyata keçirilməsi gerçəkləşdi. 
Eyni zamanda, çap mediası 
subyektlərinin, çap məhsullarının 
yayımını həyata keçirən şirkətlərin 
səmərəli fəaliyyətinə, iqtisadi 
dayanıqlılığının artmasına 
əlverişli zəmin yarandı. 

Paşa ƏMİRCANOV,  
“Xalq qəzeti”

Artıq iki əsrə yaxın bitərəf xarici siyasət 
xətti yürüdən İsveçin, eləcə də İkinci Dünya 
müharibəsindən sonra heç bir hərbi bloka üzv 
olmayan Finlandiyanın birdən-birə belə bir 
niyyətə düşməsi başadüşüləndir. Belə ki, bu 
il fevralın 24-də Rusiyanın Ukraynaya hücu-
mundan sonra adıçəkilən hər iki ölkə belə bir 
ağır günün onların da başına gələ biləcəyindən 
narahatdır. 

Rəsmi Moskva isə Stokholm və Helsin-
kinin bu təşəbbüsünü özünə qarşı təxribat 
hesab edir və həmin ölkələrin bunun “bədəl”ini 

ödəyəcəkləri ilə qorxudur. İndi Qərbdə çox-
ları bu məsələ ilə bağlı baş sındırır: İsveç və 
Finladiya alyansa üzv qəbul olunarsa, Rusiya, 
həqiqətən, onlara hücum edəcəkmi?

Ukrayna hadisələri göstərir ki, Rusiyanın 
hərəkətlərini əvvəlcədən proqnozlaşdırmaq 
çətindir və bəlkə də qeyri-mümkündür. Bu 
məqamda xatırlatmaq lazımdır ki, 1939-cu 
ildə keçmiş SSRİ ilə Finlandiyaya arsında ağır 
müharibə baş verib. Finlər özlərindən qat-qat 
üstün olan orduya qarşı güclü müqavimət 
göstərsələr də, ərazilərinin 10 faizə qədərini 
qarşı tərəfə “bağışlamalı” olublar. 

İsveç və Finlandiyanın NATO-ya üzv olmağa 
can atması Avropanın siyasi isteblişmentində 
kəskin fikir ayrılığı yaradıb. Belə ki, bu addım-
dan Rusiyanın qıcıqlanacağından və daha da 
radikallaşacağından ehtiyat edənlər də az deyil. 

Gəlin, əvvəlcə İsveç və Finlandiyanın 
NATO-ya üzvlüyünü dəstəkləyənlərin mövqeləri 
ilə tanış olaq. Məsələn, Böyük Britaniya hər iki 
ölkənin təxirəsalınmaz surətdə NATO-ya üzv 
qəbul olunmasını arzulayır və bu istiqamətdə 
hətta bəzən çox riskli görünən addımlar atır. 

Belə ki, bu il mayın 10-da Böyük Briitaniya-
nın Baş naziri Boris Conson əvvəlcədən elan 
olunmayan səfərlə əvvəlcə İsveçi, sonra da 
Finlandiya paytaxtlarını ziyarət edərək, buradakı 
həmkarları ilə birlikdə təhlükəsizlik haqqında 
ikitərəfli sazişlər imzalayıb. 

B.Conson Stokholm və Helsinkidə 
juranalistlərin suallarını cavablandırarkən 
deyib ki, Rusiyanın həmin ölkələrə hücumu 
müqabilində Britaniya təcavüzkarı dayandırmaq 
üçün əlindən gələn hər şeyi edəcək. “Ukrayna-
dakı müharibə hamımızı çətin qərarlar qəbul 
etməyə məcbur edir, lakin suveren xalqlar təsir 
və ya qisas hücumu təhlükəsi qorxusu olmadan 
bu qərarları qəbul etməkdə azad olmalıdır. Bu 
saziş ölkələrimizi bir-birinə daha da yaxınlaşdı-
racaq, daha çox kəşfiyyat məlumatı paylaşmaq, 
hərbi təlimlərimizi və texnologiyanın inkişafı ilə 
bağlı birgə səylərimizi daha da gücləndirəcək”, 
-deyə Boris Conson vurğulayıb.

Böyük Britaniyanın ardınca İsveç və Fin-
landiya rəsmilərinə okeanın o tayından – ABŞ-
dan da güclü siyasi dəstək gəlib. İki gün əvvəl 
ABŞ Prezidenti Co Bayden Finlandiya və İsveç 

liderləri ilə telefonla danışıb və “NATO-nun qapı-
larının hər iki ölkə üçün açıq olduğunu” bildirib. 

Hərbi alyansın Baş katibi Yens Stoltenberq 
İsveç və Finlandiyanın qərarının qızğın lehinə 
olanların sırasındadır. O, bu günlərdə Tallinndə 
olarkən bildirib ki, İsveç və Finlandiyanın çox 
yaxşı təşkil olunmuş müdafiə və təhlükəsizlik 
institutları var. Bir çox mənada onlar NATO-ya 
çox yaxındır və əgər onlar alyansa qoşulmağa 
qərar verərsə, bu proses daha sürətli olacaq. 

Stoltenberq, həmçinin qeyd edib ki, hər bir 
halda bu, siyasi qərardır və bu qərar İsveç və 

Finlandiyada verilməlidir, daha sonra NATO-nun 
30 üzvü bu barədə qərar verir. 

Lakin bir şox NATO ölkələri, o cümlədən 
Türkiyənin bu məsələdə mövqeyi bir qədər 
fərqlidir. Türkiyə Prezidenti Rəcəb Tayyib 
Ərdoğan Finlandiya və İsveçin NATO-ya müm-
kün üzvlüyünə müsbət yanaşmadığını bildirib və 
bunu onunla izah edib ki, “Skandinaviya ölkələri 
terror təşkilatının qonaq evi kimidir”. 

Burada, əlbəttə, ilk növbədə uzun onillər 
boyu Türkiyənin milli təhlükəsizliyinə ciddi 
təhdid yaradan PKK terror təşkilatı nəzərdə 
tutulur. Adları çəkilən hər iki ölkədə PKK-ya 
qarşı “sıcaq münasibət” var. Bu, əlbəttə, rəsmi 
Ankaranı narazı salmaya bilməz. 

İndi ABŞ məsələni yoluna qoymaq istəyir. 
ABŞ dövlət katibinin Avropa və Avrasiya 
məsələləri üzrə köməkçisi Karen Donfrid Dövlət 
Departamentinin rəhbəri Antoni Blinkenin 
Almaniya və Fransaya gözlənilən səfərinə həsr 
olunmuş xüsusi brifinqdə jurnalistlərə deyib ki, 
ABŞ rəhbərliyi hazırda İsveç və Finlandiyanın 
NATO-ya mümkün üzvlüyünə müsbət yanaş-
mayan Türkiyənin mövqeyini aydınlaşdırmağa 
çalışır.

Görünən budur ki, İsveç və Finlandiya-
nın yaxın günlər əzrində NATO-ya üzv qəbul 
olunub-olunmayacağını demək çətindir. Sadəcə 
ona görə ki, NATO Nizamnaməsinə görə, yeni 
ölkələrin alyansa qəbulu yalnız konsensus 
əsasında baş verə bilər. 

M.HACIXANLI,  
“Xalq qəzeti” 

İsveç və Finlandiya NATO 
üzvlüyünə can atır

İsveç və Finlandiya təcili surətdə NATO-ya üzv olmaq niyyətinə düşüblər. 
Qlobal mediada bu barədə çoxlu xəbər və şərhlər yayımlanır. Ümumi qənaət 
belədir ki, Şimali Atlantika Alyansı Avropanın bu iki zəngin dövlətini  
“öz təhlükəsizlik çətiri” alrına almağa çalışır. 

Azərbaycan mətbuatı daim öz üzərində dövlətin qayğı 
və diqqətini hiss edib. Ölkəmizin müstəqilliyi dövründə 
buna daha çox ehtiyac yarandığından ümummilli lider 
Heydər Əliyev mətbuata diqqət və qayğısını daha da artırıb, 
azad mətbuatın inkişafına konkret qərarlarla kömək edib. 
Ulu öndər, təbii ki, Azərbaycanda hüquqi, demokratik və 
dünyəvi dövlət quruculuğu sahəsində misilsiz xidmətlər 
göstərib. Söz azadlığı, mətbuatın müstəqilliyi, insan 
hüquq və azadlıqlarının qorunması ümummilli lider 
Heydər Əliyevin əsasını qoyduğu dövlət siyasətinin 
əsas prioritetlərindən biri olub. Məhz onun apardığı 
uğurlu daxili siyasət müasir mətbuatın inkişafının əsas 
təminatçısına çevrilib.


